
«Татарстан Республикасында кече һәм урта эшкуарлыкны үстерү турында» Татарстан Республикасы Законының 9 статьясына үзгәреш кертү хакында» Татарстан Республикасы законы проектына
АҢЛАТМА

«Татарстан Республикасында кече һәм урта эшкуарлыкны үстерү турында» Татарстан Республикасы Законының 9 статьясына үзгәреш кертү хакында» Татарстан Республикасы законы проекты «Россия Федерациясендә кече һәм урта эшкуарлыкны үстерү турында» Федераль законның 14 статьясына үзгәрешләр кертү хакында» 2025 елның 9 апрелендәге 93-ФЗ номерлы Федераль закон (алга таба – Федераль закон) кабул ителүгә бәйле рәвештә эшләнде.

Федераль законда тонусны күтәрә торган эчемлекләрдән гайре шикәрле эчемлекләр җитештерүне һәм (яисә) реализацияләүне гамәлгә ашыручы кече һәм урта эшкуарлык субъектларының (алга таба – КУЭ субъектлары) финанс ярдәм чараларын алуына тыю төшереп калдырылган.

Татарстан Республикасында КУЭ субъектларына финанс ярдәме «Татарстан Республикасында кече һәм урта эшкуарлыкны үстерү турында» 2010 елның 21 гыйнварындагы 7-ТРЗ номерлы Татарстан Республикасы Законының (алга таба – ТР Законы) 14 статьясы нигезендә КУЭ субъектлары йөкләмәләре буенча субсидияләр, бюджет инвестицияләре, дәүләт гарантияләре һәм муниципаль гарантияләр бирү юлы белән Татарстан Республикасы бюджеты һәм җирле үзидарә органнарының җирле бюджеты акчалары, шулай ук, КУЭ субъектларына ярдәм итү өчен Татарстан Республикасы бюджетына субсидияләр бирелгән очракта, Россия Федерациясе бюджеты акчалары исәбеннән күрсәтелә.
Шул ук вакытта ТР Законының 9 статьясындагы 3 өлешенең гамәлдәге редакциясендә каралганча, КУЭ субъектларына финанс ярдәме акцизлы товарлар җитештерүне һәм (яисә) реализацияләүне гамәлгә ашыручы КУЭ субъектларына күрсәтелә алмый.
Моңа бәйле рәвештә закон проектында ТР Законының 9 статьясындагы 3 өлешенә шикәрле эчемлекләр (тонусны күтәрә торган эчемлекләрдән гайре) җитештерүчеләрне финанс ярдәме күрсәтелә алмый торган КУЭ субъектлары арасыннан төшереп калдыра торган охшаш үзгәреш кертү тәкъдим ителә.
Закон проектын гамәлгә ашыру салым йөкләнеше арткан вакытта җитештерү күләмнәренең кимү куркынычын киметергә мөмкинлек бирәчәк.
